
	1. 
	ՀՀ տարածքային կառավարման և զարգացման նախարարություն
09.03.2016թ.  
N 01/16/80-16

	Առաջարկություններ և դիտողություններ չկան:
	Ընդունվել է ի գիտություն:
	

	2. 
	ՀՀ ֆինանսների նախարարություն 
03.03.2016թ.  
N 01.1/3-4/8070-16
	Հիմք ընդունելով «Իրավական ակտերի մասին» ՀՀ օրենքի 43-րդ հոդվածի 2-րդ մասը` առաջարկում եմ որոշման նախագծի (այսուհետ՝ Նախագիծ) 1-ին կետի 1-ին ենթակետի «դ, ե, է» պարբերություններում «Հայաստանի Հանրապետության կառավարության 2015 թվականի մարտի 19-ի N 596-Ն» բառերը փոխարինել «սույն» բառով:

	Ընդունվել է:
	Նախագծի տեքստը խմբագրվել է /փոփոխված`  «զ, է,թ» պարբերությյուններ/:

	
	
	Նախագծի 1-ին կետի 2-րդ ենթակետի «ժը» պարբերությամբ առաջարարկում եմ հստակեցնել իրականացվող փորձաքննության ավարտի ժամկետը՝ թողնելով կամ հաստատվելու կամ ստորագրվելու օրը, իսկ «իա» պարբերությունը խմբագրական առումով վերախմբագրել:
	Ընդունվել է մասնակի:
	Նախագծի 1-ին կետի 2-րդ ենթակետի
 - «ժը» (փոփոխված` «իա») պարբերությունը հստակեցվել է.
- որոշման տեքստում «փորձագիտական մարմին» հասկացությունը փոխարինվել է «փորձաքննություն իրականացնող մարմին» հասկացությունով, ուստի «իա» (փոփոխված` «իգ») պարբերությունում կատարված փոփոխությունը նշված հասկացության հոլովաձևն է: 

	3. 
	ՀՀ էկոնոմիկայի նախարարություն
	Քննության առնելով որոշման նախագիծը (այսուհետ` Նախագիծ)` հայտնում ենք հետևյալը.
	
	

	
	01.03.2016թ. 
N 01/10.1.2/1411-16
	· Նախագծի 1-ին կետի 1-ին ենթակետի «թ» պարբերությամբ նախատեսվում է, որ միջին ռիսկայնության աստիճանի (II կատեգորիայի) դասակարգում ունեցող օբյեկտների դեպքում ընդունող հանձնաժողովի կազմում ներգրավվում է տարածքային բաժնի ներկայացուցիչը, բացառությամբ` «Լիցենզավորման մասին» Հայաստանի Հանրապետության օրենքով նախատեսված ոչ ձեռնարկատիրական նպատակով կառուցված օբյեկտների: 
Այս առնչությամբ հարկ է նշել, որ Նախագծով փոփոխվող որոշման (այսուհետ` Որոշում) քննարկումների ընթացքում ՀՀ էկոնոմիկայի նախարարությունն առաջարկում էր ընդունող հանձնաժողովի ձևավորման և փաստագրման գործընթացի պատասխանատվությունը վերագրել համապատասխան համայնքի ղեկավարին, որով էապես կկրճատվեր այդ գործընթացում կառուցապատողների վարչարարական բեռը: Նշված առաջարկությունը չընդունվեց և հանձնաժողովի յուրաքանչյուր անդամի համաձայնությունը ստանալու ողջ պատասխանատվությունը ներկայումս կրում է տնտեսավարողը: Այդ է վկայում նաև Համաշխարհային բանկի գնահատողների թիմի կողմից շինարարության փաստագրման գործընթացի վերաբերյալ ներկայացված կարծիքը, որում հատուկ նշվում է պատասխանատվության բեռի բաշխման անհամաչափությունը:
Հաշվի առնելով վերոգրյալը` կարծում ենք, որ ընդունող հանձնաժողովի կազմում տարածքային բաժնի ներկայացուցչի չներգրավվելու վերաբերյալ դրույթը կարելի է տարածել միջին ռիսկայնության աստիճանի դասակարգում ունեցող բոլոր օբյեկտների վրա, եթե շինությունների անվտանգությանն առնչվող ծանրակշիռ հիմնավորումներ առկա չեն: Այդպիսով հնարավոր կլինի կրճատել հանձնաժողովի մեկ անդամի համաձայնությունը ստանալու հետ կապված վարչարարական բեռը, ինչը դրական ազդեցություն կունենա նաև «Գործարարությամբ զբաղվելը» զեկույցում ՀՀ դիրքի վրա:

	Չի ընդունվել:
	ՀՀ տարածքում միջին ռիսկայնության օբյեկտների թիվը կազմում է կառուցվող և վերակառուցվող օբյեկտների ընդհանուր թվի 60-80% և պետական քաղաքաշինական վերահսկողություն իրականացնող կազմակերպության ներկայացուցիչների բացակայության պայմաններում` հանձնաժողովի կողմից կարող է ընդունվել շինարարությամբ ավարտված օբյեկտի փաստացի վիճակին չհամապատասխանող որոշում: Փաստորեն, օբյեկտի շահագործման ընդունման փաստաթղթերում կբացակայի քաղաքաշինության բնագավառի լիազոր մարմնի եզրակացությունն այն մասին, որ կատարված աշխատանքները համապատասխանում են շինարարությանն առնչվող օրենսդրական և նորմատիվատեխնիկական փաստաթղթերի պահանջներին:
Բացի այդ, հանձնաժողովի կազմում տեսչության ներկայացուցչի ներգրավումը զգալիորեն բարձրացնում է քաղաքաշինական գործունեության մասնակիցների կատարողական կարգապահությունը` շինարարության ընթացքում աշխատանքներն իրավական ակտերի և քաղաքաշինական նորմատիվային փաստաթղթերի պահանջներին համապատասխան իրականացնելու մասով, ինչը դրական ազդեցություն կունենա կառուցվող շենք, շինությունների սեյսմակայունության ապահովման գործընթացի վրա:
2016 թվականի նախարարության գերակա խնդիրների ծրագրում նախատեսված են միջոցառումներ` քաղաքաշինության բնագավառում գործարար միջավայրի բարելավման, այդ թվում` միջազգայնորեն ընդունված չափանիշներին համապատասխանեցնելու ուղղությամբ: Ուստի, կառուցապատման թույլտվությունների տրամադրման հետագա կատարելագործման գործընթացը կիրականացվի կատարված օրենսդրական փոփոխությունների կիրարկման արդյունքներից ստացված փորձի հիման վրա:


	
	
	· Նախագծի 2-րդ կետով նախատեսվում է, որ համալիր փորձաքննությունն իրականացվում է լիազոր մարմնի համակարգում գործող «Քաղաքաշինական ծրագրերի փորձագիտական կենտրոն» կազմակերպության կողմից: Կարծում ենք` հիմնավորված չէ մասնավոր կազմակերպություններին տվյալ ոլորտում ծառայություններ մատուցելու հնարավորությունից զրկելը: Եթե փոփոխության նպատակը չարաշահումների կանխարգելումն է, հետևաբար նաև անվտանգության բարձրացումը, կարծում ենք` լիազոր պետական մարմինը կարող է նման ընկերություններին պատասխանատվության ենթարկել «Լիցենզավորման մասին» ՀՀ օրենքի շրջանակներում` ընդհուպ մինչև լիցենզիայի գործողության կասեցում կամ դադարեցում:
	Չի ընդունվել:
	«Քաղաքաշինության մասին» ՀՀ օրենքի 10.1 հոդվածի «զ» կետով` օրենսդրությամբ սահմանված բարձր և բարձրագույն ռիսկայնության աստիճան (կատեգորիա) ունեցող օբյեկտների նախագծային փաստաթղթերի պետական համալիր փորձաքննության իրականացումը վերապահված է ՀՀ-ում քաղաքաշինության բնագավառի կառավարման պետական լիազորված մարմնին: Բացի այդ, հարկ է նկատի ունենալ, որ համալիր փորձաքննության պահանջ է առաջանում միայն այն դեպքերում, երբ բացի քաղաքաշինական նորմերին համապատասխանության անհրաժեշտությունից, օրենքով պահանջվում է նաև այլ պետական կառավարման մարմինների կողմից տրամադրվող համապատասխան ոլորտին առնչվող փորձագիտական կամ մասնագիտական եզրակացության տրամադրում: Ուստի, քաղաքաշինության բնագավառի կառավարման պետական լիազորված մարմնի կողմից այլ պետական կառավարման մարմիններից քաղաքաշինական օբյեկտի վերաբերյալ ստացված եզրակացությունների ամփոփումը գտնում ենք լիարժեքորեն հիմնավորված:


	
	
	· Որոշման մեջ առկա են պետական տուրքի վճարման անդորրագրի ներկայացման պահանջ սահմանող դրույթներ: Հաշվի առնելով այն հանգամանքը, որ ՀՀ կառավարության 19.04.2012 թվականի N496-Ն որոշման 2-րդ կետի համաձայն` բոլոր այն դեպքերում, երբ ՀՀ օրենսդրությամբ սահմանված է պետական տուրքի կամ տեղական տուրքի վճարման անդորրագրի ներկայացման պահանջ, այն ֆիզիկական կամ իրավաբանական անձանց կողմից համարվում է կատարված, եթե ներկայացվել է պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20 նիշանոց ծածկագիրը` առաջարկում ենք սահմանել, որ անդորրագրի փոխարեն կարող է ներկայացվել նաև պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը:

	Ընդունվել է:
	Թեև որոշմամբ սահմանված կառուցապատման ընթացակարգերում բացակայում են պետական տուրքի վճարման հետ կապված դրույթները, այնուամենայնիվ, տեղական տուրքի մասով Որոշման հավելվածներում կատարվել են համապատասխան լրացումներ:


	
	
	· Հաշվի առնելով 11.02.2016թ. «Հայաստանի գործարար միջավայրի բարելավման 2016թ. միջոցառումների ծրագրին հավանություն տալու մասին» ՀՀ կառավարության թիվ 110-Ա որոշմամբ հաստատված հավելվածի 3.1-րդ կետով նախատեսվում է բոլոր իրավական ակտերում ուժը կորցրած ճանաչել տնտեսավարողների կողմից փաստաթղթերը կնքելու պարտադիր պահանջը` առաջարկում ենք Որոշումից հանել կնիքի պահանջը:

	Չի ընդունվել:
	Ներկայումս գործող որոշման մեջ կնիքի առկայության վերաբերյալ դրույթը (N1 հավելվածի 11-րդ և 152-րդ կետեր) քննարկվել է ՀՀ արդարադատության նախարարությունում և փաստաթղթերը կնքելու վերաբերյալ պահանջը (պաշտոնական պարզաբանմամբ) ամրագրվել է  01.09.2015թ. N22(534) ՀՀ գերատեսչական նորմատիվ ակտերի տեղեկագրում (ՀՀ քաղաքաշինության նախարարի 05.08.2015թ. N186-Ն հրաման): Ուստի, որոշման մեջ օգտագործվող «(եթե կնիք առկա է)» արտահայտությունը գտնում ենք հիմնավորված,քանի որ այն չի կրում պարտադիր բնույթ:
   

	4. 
	ՀՀ առողջապահության նախարարություն
26.02.2016թ. 
N ԱՄ/11.1/1958-16
	Որոշման նախագծի 1-ին կետի 2-րդ ենթակետի «թ» պարբերությամբ սահմանված ՀՀ կառավարության 2015 թվականի մարտի 19-ի թիվ 596-Ն որոշման Հավելված N 2-ի 16-րդ կետի 3-րդ ենթակետի լրացումը՝ բարձր ռիսկայնության աստիճանի (V-րդ կատեգորիայի) դասակարգում ունեցող օբյեկտների նախագծային փաստաթղթերի համալիր փորձաքննություն իրականացնելու վերաբերյալ, հակասում է գործող ՀՀ կառավարության 2015 թվականի մարտի 19-ի թիվ 596-Ն որոշման Հավելված N 2-ի 24-րդ կետին, ըստ որի՝ բարձր ռիսկայնության աստիճանի (V-րդ կատեգորիայի) դասակարգում ունեցող օբյեկտները պետք է ենթարկվեն հատուկ համալիր փորձաքննության: Ուստի առաջարկում եմ Նախագծի նշված կետը վերախմբագրել:

	Ընդունվել է:
	Նախագծի 1-ին կետի 2-րդ ենթակետի «զ» (նախկին` «դ») պարբերությամբ ամրագրված է , որ բարձրագույն ռիսկայնության օբյեկտների պետական համալիր փորձաքննությունը տրամադրվում է ժամանակավոր փորձաքննական հանձնաժողովին` հատուկ համալիր եզրակացության կազմման նպատակով: Ելնելով վերոգրյալից և տարընթերցումներից խուսափելու նկատառումներով, Նախագծի 1-ին կետի 2-րդ ենթակետի «ժ» (նախկին` «թ») պարբերությունը խմբագրվել է:




	5. 
	ՀՀ մշակույթի նախարարություն
15.03.2016թ. 
N 05/14.1/922-16
	Որոշման նախագծի (այսուհետ՝ նախագիծ) 1-ին կետի`
	
	

	
	
	1. 1-ին ենթակետի «բ», 2-րդ ենթակետի «ա» և «բ» պարբերություններում լրացում և փոփոխություն կատարելիս կպահանջվի փաստաթղթերի միայն պետական փորձաքննության տրամադրում, որը պետք է սահմանել օրենքով (պատվիրատուի իրավունքների սահմանափակման պատճառով),
	Չի ընդունվել:
	«Քաղաքաշինության մասին» ՀՀ օրենքի 10.1 հոդվածի «զ» կետով` օրենսդրությամբ սահմանված բարձր և բարձրագույն ռիսկայնության աստիճան (կատեգորիա) ունեցող օբյեկտների նախագծային փաստաթղթերի պետական համալիր փորձաքննության իրականացումը վերապահված է ՀՀ-ում քաղաքաշինության բնագավառի կառավարման պետական լիազորված մարմնին:


	
	
	2. 1-ին ենթակետի «ե» պարբերությունը «սահմանված կարգով»  բառերից  հետո  լրացնել «, իսկ հուշարձանների ամրակայման, նորոգման և վերականգնման դեպքերում՝ հիմք ընդունելով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի դրույթները:» բառերով,
	Չի ընդունվել:
	Նշված դրույթն ընդամենը հղում է պարունակում Էլեկտրոնային համակարգի միջոցով կառուցապատման թույլտվությունների ստացման ընթացակարգը սահմանող N3 հավելվածին: Ընդ որում, նշված թույլտվությունների ստացման կանոնակարգումը, այդ թվում` պատմության և մշակույթի հուշարձանների մասով ամրագրված առանձնահատկությունները, սահմանված են որոշման N1 հավելվածով:


	
	
	3. 1-ին ենթակետի «թ» պարբերությունը «կառուցված օբյեկտների» բառից հետո լրացնել «, պատմության և մշակույթի անշարժ հուշարձանների ամրակայման, նորոգման ու վերականգնման դեպքերի» բառերով,

4. 2-րդ ենթակետի «դ» պարբերությունը «(IV կատեգորիայի)» բառերից հետո լրացնել «՝ բացառությամբ պատմության և մշակույթի անշարժ հուշարձանների ամրակայման, նորոգման և վերականգնման դեպքերի)» բառերով,
	Չի ընդունվել:
	«Քաղաքաշինության մասին» ՀՀ օրենքով Քաղաքաշինական պետական տեսչության գործառույթների մասով նման բացառություն նախատեսված չէ: Ընդ որում, ներկայումս «Հայաստանի Հանրապետությունում ստուգումների անցկացման և կազմակերպման մասին» ՀՀ օրենքով ՀՀ մշակույթի նախարարությունը ներառված չէ  ստուգումներ իրականացնելու իրավասությամբ օժտված մարմինների թվում:
Նման մոտեցում նախատեսվում է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի նախագծում, որը դեռևս հաստատված չէ: 
Ուստի, նշված, ինչպես նաև դիտողության 4-րդ կետով ներկայացված խնդրին նպատակահարմար է անդրադառնալ վերը նշված օրենքի նախագծն ընդունվելուց հետո:


	
	
	5. 2-րդ ենթակետի «ը» պարբերությամբ լրացվող 15.1-ին կետը, «ժ» և «ժբ» պարբերության դրույթները չեն կարող կիրառվել պատմության և մշակույթի հուշարձանների պահպանության և օգտագործման բնագավառում, քանի որ պատմության և մշակույթի հուշարձաններն ունեն տարբեր դասակարգումներ, տիպեր (դամբարանադաշտ, որմնանկար, խճանկար, արձան և այլն), ինչպես նաև տարաբնույթ գործառույթներ (պատմամշակութային հիմնավորման պահպանական գոտիների, ամրակայման, նորոգման և վերականգնման նախագծեր), որոնց վերաբերյալ, համաձայն «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի և ՀՀ կառավարության 2002 թվականի ապրիլի 20-ի «Պատմության և մշակույթի անշարժ հուշարձանների պետական հաշվառման, ուսումնասիրման, պահպանության, ամրակայման, նորոգման, վերականգնման և օգտագործման մասին» որոշմամբ հաստատված կարգի դրույթների, ՀՀ մշակույթի նախարարությունը  (լիազոր մարմինը) եզրակացություն չի տալիս, իսկ համաձայնեցումը տրվում է միայն արդեն իսկ փորձաքննության եզրակայության առկայության դեպքում: Միաժամանակ, ՀՀ մշակույթի նախարարությունը եզրակացություն է տալիս միայն պատմության և մշակույթի անշարժ հուշարձանների տեղափոխման և փոփոխման դեպքերում, որը կատարվում է փորձաքննության եզրակացությունից անկախ:

	Չի ընդունվել:
	Թվարկված դրույթները կրում են ընդհանրական բնույթ և վերաբերում են այն դեպքերին, երբ օրենքով պահանջվում է նաև այլ պետական կառավարման մարմինների կողմից տրամադրվող փորձագիտական կամ մասնագիտական եզրակացության տրամադրում: Միաժամանակ նշվում է, որ դամբարանադաշտերը, որմնանկարներն ու խճանկարները խնդրո առարկա կարգի իմաստով քաղաքաշինական օբյեկտներ չեն համարվում և, բնականաբար, ենթակա չեն քաղաքաշինական փաստաթղթերի պետական համալիր փորձաքննության: 


	
	
	Միաժամանակ, առաջարկում ենք «Հայաստանի  Հանրապետությունում  կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումների ուժը կորցրած ճանաչելու մասին» N596-Ն որոշման մեջ (այսուհետ՝ որոշում) կատարել հետևյալ փոփոխությունները.
	
	

	
	
	1. որոշման N 1 հավելվածի 47-րդ կետի «ուժեղացման» բառից հետո լրացնել  
«, պատմության և մշակույթի անշարժ հուշարձանների տեղափոխման և փոփոխման» բառերով,

	Ընդունվել է:
	Որոշման N 1 հավելվածի 47-րդ կետում կատարվել է համապատասխան լրացում:

	
	
	2. որոշման N 1 հավելվածի 37.3-րդ կետի «բ» պարբերությունը «բնութագրերը» բառից հետո լրացնել  «, չեն առնչվում պատմամշակութային արժեքների պահպանման խնդիրներին» բառերով,

	Ընդունվել է:
	Որոշման N 1 հավելվածի 37-րդ կետի 3-րդ ենթակետը խմբագրվել է:

	
	
	3. որոշման N 2 հավելվածի 15–րդ կետը «պատմության և մշակույթի հուշարձան հանդիսացող կառույցների» բառերից հետո՝ լրացնել «(ճարտարապետական և քաղաքաշինական 18-րդ դարից հետո կառուցված շինությունների)» բառերով, իսկ «մասնագիտական եզրակացությունը» բառերը փոխարինել «համաձայնություն» բառով,

	Ընդունվել է մասնակի:
	Որոշման N 2 հավելվածի 15–րդ կետում «մասնագիտական եզրակացությունը» բառերը փոխարինվել են «համաձայնություն» բառով:

	
	
	4. որոշման N 2 հավելվածի 16-րդ կետի 1-ին և 3-րդ ենթակետերը  «փաստաթղթերը» բառից հետո լրացնել «՝ բացառությամբ պատմության և մշակույթի անշարժ հուշարձանների պահպանական գոտիների նախագծերը» բառերով,

	Ընդունվել է մասնակի:
	Որոշման N 2 հավելվածի 16-րդ կետի 1-ին ենթակետում կատարվել է լրացում:

	
	
	5. որոշման N 4 հավելվածի 3-րդ ցանկի 3.3-րդ կետը ճանաչել ուժը կորցրած, քանի որ դրանք արդեն իսկ  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքով համարվում են մշակութային օբյեկտներ (այդ թվում նաև որպես քաղաքաշինական և ճարտարապետական), որոնց հատուկ և կարևորագույն նշանակության դասակարգումը կարող է պատճառ լինել հուշարձանի և պատմական միջավայրի պահպանման գործառույթի խթանման: 
	Չի ընդունվել:
	Նշված կետն ուժը կորցրած չի կարող ճանաչվել, քանի որ հենց դրանով է ապահովվում «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքով սահմանված պահանջների փոխկապակցվածությունը կառուցապատման թույտվությունների տրամադրման ընթացակարգերի հետ:

	
	
	Հայտնում ենք, որ սույն կարգով նախատեսված գործառույթները, մասնավորապես՝ նախագծային թույլտվության տրամադրումը, դժվար կիրառելի է ՀՀ տարածքների փոքր  քաղաքային  և  գյուղական համայնքների համար, իսկ պատմության և մշակույթի անշարժ հուշարձանների ամրակայման, նորոգման և վերականգնման դեպքերում՝ ոչ կիրառելի (կարող է կիրառվել միայն մեկ պատուհանի սկզբունքը): Տեղեկացնում ենք նաև, որ պատմության և մշակույթի անշարժ հուշարձանների ամրակայման, նորոգման և վերականգնման գործառույթների պատշաճ կազմակերպման և կառավարման նպատակով ՀՀ կառավարության հանձնարարականով ՀՀ մշակույթի նախարարությունը՝ որպես բնագավառի լիազոր մարմին, արդեն իսկ  նախաձեռնել է ՀՀ օրենսդրական փաստաթղթերում լրացումներ և փոփոխություններ և կներկայացնի ՀՀ կառավարություն:

	Ընդունվել է ի գիտություն:
	Միաժամանակ նշվում է, որ ՀՀ մշակույթի նախարարության կողմից նախաձեռնած օրենսդրական փաստաթղթերում լրացումներ և փոփոխություններ նախատեսող և քաղաքաշինության ոլորտին առնչվող օրենսդրական փաստաթղթերի նախագծերն անհրաժեշտ է համաձայնեցնել ՀՀ քաղաքաշինության նախարարության` որպես բնագավառի լիազոր մարմնի հետ:

	6. 
	ՀՀ բնապահպանության նախարարություն
	1. Որոշման նախագծի 1-ին կետի 2-րդ ենթակետի`
	
	

	
	10.03.2016թ. 
N 1/04.3/10403-16
	1) <<զ.>> պարբերությունը շարադրել հետևյալ խմբագրությամբ՝ <<զ. 13-րդ կետը <<քաղաքաշինական>> բառից հետո լրացնել <<այդ թվում նաև ծրագրային,>> բառերով, իսկ <<շրջակա միջավայրի>> բառերից հետո լրացնել <<պահպանության>> բառով>>, որպեսզի հակասություն չառաջանա <<Շրջակա միջավայրի վրա ազդեցության գնահատման և փորձաքննության մասին>>  ՀՀ օրենքի հետ,

	Ընդունվել է:
	Տեքստը խմբագրվել է:


	
	
	2) <<է>> պարբերությամբ առաջարկվող 14-րդ կետի նոր խմբագրության անհրաժեշտությունը բացակայում է, առաջարկվում է որոշման 14-րդ կետը թողնել անփոփոխ,

	Ընդունվել է:
	Որոշման 14-րդ կետը թողնվել է անփոփոխ:

	
	
	2. նախագծի ողջ տեքստում  <<համալիր փորձաքննություն>> բառերը փոխարինել <<պետական համալիր փորձաքննություն>> բառերով:

	Ընդունվել է; 
	Տեքստը խմբագրվել է:



	7. 
	ՀՀ կառավարությանն առընթեր անշարժ գույքի կադաստրի պետական կոմիտե
29.02.2016թ. 
N ՄՍ/1093-16

	Առաջարկություններ և դիտողություններ չկան:
	Ընդունվել է ի գիտություն:
	

	8. 
	Երևանի քաղաքապետարան
29.02.2016թ. 
N 01/7-9940-Հ
	«Հայաստանի Հանրապետության կառավարության N 596-Ն որոշման մեջ փուիոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողությունները և առաջարկությունները կներկայացնենք երկու աշխատանքային օրվա ընթացքում, քանի որ դրանք ծավալուն են։

	Ընդունվել է ի գիտություն:
	

	9. 
	Երևանի քաղաքապետարան
04.03.2016թ. 
N 01/7-9940
	«Հայաստանի Հանրապետության կստավարության 2015 թվականի մարտի 19-ի N596-Ն որոշման մեջ փոփոխություններ և լրացումեր կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
	
	

	
	
	1. ՀՀ կաոավարության 2016 թվականի հունվարի 14-ի N 131-Ն որոշմամբ հաստատված NN 1 և 3 հավելվածների 48-րդ կետերին համապատասխան նախատեսվել է բացառությամբ II ռիսկայնության աստիճանի դասակարգում ունեցող օբյեկտների, միջինից բարձր ռիսկայնության աստիճանի դասակարգում ունեցող օբյեկտների (III կատեգորիայի), բարձր ռիսկայնության աստիճանի (IV կատեգորիայի) հատուկ և կարևորագույն նշանակություն ունեցող շինարարական օբյեկտների, ինչպես նաև վտանգավոր և տեխնիկապես բարդ կամ երկու և ավելի պետությունների շահերին առնչվող ՀՀ օրենսդրությամբ բարձրագույն ռիսկայնության աստիճանի (V կատեգորիայի) դասակարգում ունեցող օբյեկտների ավարտված օբյեկտների ընդունող հանձնաժողովի աշխատանքներում ներգրավվել քաղաքաշինական պետական տեսչությանը։
 Մինչդեռ նախագծի 1-ին կետի 1-ին ենթակետի «թ» կետով նախատեսվել է միջին ռիսկայնության աստիճանի (II կատեգորիա) դասակարգում ունեցող օբյեկտների դեպքում ընդունող հանձնաժողովի կազմում ներգրավել տարածքային բաժնի ներկայացուցչին, բացառությամբ «Լիցենզավորման մասին» ՀՀ օրենքով նախատեսված ոչ ձեռնարկատիրական նպատակով կառուցված օբյեկտների, ինչը հակասում է ՀՀ կառավարության 2016 թվականի հունվարի 14-ի N131-Ն որոշմամբ հաստատված NN1 և 3 հավելվածների 48-րդ կետերին։ Ինչ վերաբերվում է Նախագծի 1-ին կետի 1-ին ենթակետի «ժա» կետով առաջարկվող փոփոխությանը, ապա այն ընդունելի չէ, քանզի ՀՀ կառավարության 2015 թվականի մարտի 19-ի N596֊Ն որոշման N1 հավելվածի VIII բաժնով սահմանվել են առանձնահատկություններ բազմաբնակարան կամ ստորաբաժանված շենքերի ավարտական ակտի ու շահագործման թույլտվության ձևակերպման գործընթացում։
	Ընդունվել է.
	Նախագծի 1-ին կետի 1-ին ենթակետի «ժա» պարբերությունը հանվել է:  


	
	
	«Լիցենզավորման մասին» ՀՀ օրենքով սահմանված է ոչ ձեռնարկատիրական նպատակով կառուցվող այն օբյեկտների ցանկը, որոնք կարող են կառուցվել առանց շինարարության իրականացման և (կամ) շինարարական որակի տեխնիկական հսկողության լիցենզիա ունեցող անձանց կողմից, ուստի նպատակով ունենալով երաշխավորելու նշված օրենքում թվարկված օբյեկտների շահագործման ենթակա լինելու փաստը, առաջարկում ենք ՀՀ կառավարության 2015 թվականի մարտի 19փ N596-Ն որոշման N1 հավելվածի 144-րդ կետը լրացնել նոր նախադասությամբ, հետևյալ բովանդակությամբ.
«Միջին ռիսկայնության աստիճանի (II կատեգորիա) դասակարգում ունեցող այն օբյեկտները, որոնք «Լիցենզավորման մասին» ՀՀ օրենքով սահմանված են ոչ ձեռնարկատիրական նպատակով կառուցվող օբյեկտներ և կարող են կառուցվել առանց շինարարության իրականացման և (կամ) շինարարական որակի տեխնիկական հսկողության լիցենզիա ունեցող անձանց ներգրավվմամբ կամ այն դեպքերում, երբ ընդունող հանձնաժողովի կազմում ներգրավված չէ տարածքային բաժնի ներկայացուցիչը, ապա կառուցապատողը պարտավոր է՝ իր միջոցների հաշվին ապահովել համապատասխան տեխնիկական հետազննություններ կառուցված օբյեկտի շահագործման ենթակա լինելու մասին:»։

	Ընդունվել է մասնակի: 
	Որոշման N1 հավելվածի 144-րդ կետը խմբագրվել է:  

	
	
	2. ՀՀ կառավարության 2015 թվականի մարտի 19-ի N596-Ն որոշման (այսուհետ՝ Կարգ) N1 հավելվածի 130-և 131-րդ կետերով սահմանված են շինարարության թույլտվության ժամկետի կեսը լրանալու դեպքում շինարարություն չսկսելու իրավական հետևանքներին վերաբերող կարգավորումները։
Վերլուծելով նշված կետերի հիմքով հարուցված վարչական վարույթների իրականացման ընթացքում ի հայտ եկած հանգամանքները և կարևորելով կառուցապատման ընթացակարգերի կանոնակարգման անհրաժեշտությունը, առաջարկում ենք`
	
	

	
	
	1) Կարգի 37-րդ կետը լրացնել 4-րդ ենթակետով, հետևյալ բովանդակությամբ՝
«4) սույն կարգի 130-րդ կետով նախատեսված դեպքերում։»,
	Ընդունվել է:
	Կարգի 37-րդ կետը լրացվել է նոր ենթակետով:

	
	
	2) Կարգի 130-րդ կետը շարադրել հետևյալ խմբագրությամբ.
«130. Շինարարության (քանդման կամ ապամոնտաժման) թույլտվության տրամաղրման օրվանից շինարարության տևողության ժամանակահատվածի կեսը, լրանալու ժամկետում շինարարական աշխատանքներ չսկսելու դեպքում կառուցապատողը պարտավոր է դիմել իրավասու մարմին՝ կառուցապատման և տեխնիկական պայմանների հնարավոր փոփոխությունների մասին լրացուցիչ տվյալներ ստանալու, ղրանց փոփոխման արդյունքում լրամշակված նախագծային փաստաթղթերը սահմանված կարգով    իրավասու մարմնի կողմից վերահամաձայնեցնելու (վերահաստատելու) և սույն կարգին համապատասխան նոր թույլտվություն ստանալու համար։
Այն դեպքերում, երբ կառուցապատման և տեխնիկական պայմաններում որևէ փոփոխություն կատարելու անհրաժեշտություն առկա չէ, ապա հաշվի առնելով Կարգի N2 հավելվածի 45-րդ կետով սահմանված պահանջը (մասնավորապես՝ փորձագիտական դրական եզրակացության կամ երաշխավորագրի գործողության համար սահմանված երեք տարվա ժամկետի լրանալը, որի դեպքում կառուցապատողը պետք է ապահովի նախկինում համաձայնեցած նախագծային փաստաթղթերի նոր փորձաքննություն կամ երաշխավորագիր) կառուցապատողը Կարգի N1 հավելվածի 98-րդ կետով սահմանված պահանջներով դիմում է իրավասու մարմնին դիմումին կցելով նոր թույլտվության համար անհրաժեշտ տեղական տուրքի վճարումը հավաստող համապատասխան անդորրագիրը և Կարգի N1 հավելվածի 101-րդ կետին համապատասխան իրեն հանձնված նախագծային փաստաթղթերի բնօրինակը (բնօրինակները) Կարգի N1 հավելվածի 101-րդ կետով սահմանված ժամկետներում վերահամաձայնեցնելու (վերահաստատելու) համար։
Սույն  կետով սահմանված կարգով տրամադրված նոր շինարարության թույլտվության մեջ «Այլ պայմաններ» մասում կատարվում է գրառում կառուցապատողին տրված նախորդ շինարարության թույլտվությունը (թույլտվությունները) ուժը կորցրած ճանաչելու վերաբերյալ։
Սույն կետում նշված նախագծային փաստաթղթերի վերահամաձայնեցումը (վերահաստատումը) իրականացվում է իրավասու մարմնի կողմից նախկինում համաձայնեցված նախագծային փաստաթղթերի բնօրինակի (բնօրինակների) վրա համապատասխան նշում (գրառում) կատարելու միջոցով։
	Ընդունվել է:
	Կարգի 130-րդ կետը շարադրվել է նոր խմբագրությամբ:

	
	
	3) Կարգի 131-րդ կետը շարադրել հետևյալ խմբագրությամբ.
«131. Շինարարական աշխատանքներ չսկսելու արդյունքում, միևչև սույն կարգի 130-րդ կետով սահմանված ժամկետների լրանալը, կառուցապատողի կողմից սահմանված կարգով նախատեսված դիմում չներկայացնելու դեպքում իրավասու մարմնի նախաձեռնությամբ շինարարության թույլտվությունն ուժը կորցրած է ճանաչվում, դրա մասին պատշաճ կարգով ծանուցելով կառուցապատողին ու Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին` կառուցվող շինության նկատմամբ կառոուցապատողի գրանցված իրավունքների դադարեցում գրանցելու համար:»։

	Ընդունվել է:
	Կարգի 131-րդ կետը շարադրվել է նոր խմբագրությամբ:

	
	
	3. Առաջարկում ենք նաև ուղղել Կարգում տեղ գտած տեխնիկական վրիպակները, մասնավորապես`
	
	

	
	
	1) Կարգի հավելվածի 41-րդ կետում «N 4-8 ձև» բառերը փոխարինել «N 4-7 ձև» բառերով,

	Ընդունվել է:
	Կարգում տեղ գտած տեխնիկական վրիպակներն ուղղվել են:

	
	
	2) Կարգի N5 հավելվածի (այսուհետ՝ N5 հավելվծ) ձև Nl-2-ի 12.4-րդ կետում «58-րդ» բառը փոխարինել «57֊րդ» բառով, իսկ 23-րդ կետի «89-րդ» բառը փոխարինել «87-րդ» բառով։ Ձև N2-1-ի 4-րդ կետի 2-րդ ենթակետում «131-րդ» բառը փոխարինել «133-րդ» բաոով։ Ձև N2-2-ի 2-րդ կետի 2-րդ ենթակետում «131-րդ» բառը փոխարինել «133-րդ» բառով։ Ձև N2-3-ի 4֊րդ կետում «110-րդ» բառը փոխարինել «108-րդ» բառով, 5-րդ կետի 2-րդ ենթակետում «125-128» թվերը փոխարինել«123-126» թվերով, 5-րդ կետի 3-րդ ենթակետում «86» թիվը փոխարինել «84» թվով, իսկ 6-րդ կետում «13» թիվը փոխարինել «116» թվով։

	Ընդունվել է:
	Կարգում տեղ գտած տեխնիկական վրիպակներն ուղղվել են:

	10. 
	ՀՀ արդարադատության նախարարություն 
04.04.2016թ. 
N 01/14/3860-16
	1/ Որոշման նախագծի (այսուհետ՝ նախագիծ) նախաբանում անհրաժեշտ է հղում կատարել Քաղաքաշինության մասին և Լիցենզավորման մասին Հայաստանի Հանրապետության օրենքների դրույթներին, ինչպես նաև Հայաստանի Հանրապետության կառավարության 2016 թվականի հունվարի 14-ի N 131-Ն որոշմամբ հաստատված N 1 հավելվածի 98-րդ կետին՝ նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի 4-րդ մասի պահանջները:

	Ընդունվել է:
	Տեքստը խմբագրվել է:

	
	
	2/ Նախագծի 1-ին կետի 1-ին ենթակետի ժա. պարբերությունում անհրաժեշտ է հստակեցնել, թե ինչ ժամկետներում պետք է ծանուցվեն կառուցապատողը և Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն:

	Ընդունվել է:
	Տեքստը խմբագրվել է:

	
	
	3/ Նախագծի 1-ին կետի 2-րդ ենթակետի ա. պարբերությունում քաղաքաշինության բնագավառում կառավարման պետական լիազորված մարմինը բառերն անհրաժեշտ է փոխարինել քաղաքաշինության բնագավառում  պետական կառավարման լիազորված մարմինը բառերով՝ նկատի ունենալով Քաղաքաշինության մասին Հայաստանի Հանրապետության օրենքի պահանջները:

	Ընդունվել է:
	Տեքստը խմբագրվել է:

	
	
	4/ Նախագծի 1-ին կետի 4-րդ ենթակետի գ. պարբերության կապակցությամբ հայտնում ենք, որ սեյսմիկ պաշտպանության բնագավառի հատուկ և կարևոր նշանակության օբյեկտները սահմանված են Հայաստանի Հանրապետության տարածքային կառավարման և արտակարգ իրավիճակների նախարարի 2015 թվականի նոյեմբերի 30-ի N 1243-Ն հրամանի 1-ին կետով, այլ ոչ թե 2-րդ կետով:

	Ընդունվել է:
	Տեքստը խմբագրվել է:

	
	
	5/ Նախագծի 1-ին կետի 2-րդ ենթակետի ժ. պարբերությունում բառերից բառն անհրաժեշտ է փոխարինել բառից բառով իսկ 5-րդ ենթակետի ե. պարբերությունում 123-126-րդ բառերից հետո անհրաժեշտ է լրացնել բառերով բառը՝ համաձայն Իրավական ակտերի մասին Հայաստանի Հանրապետության օրենքի 36-րդ հոդվածի:
	Ընդունվել է:
	Տեքստը խմբագրվել է:


ՀՀ քաղաքաշինության նախարար                              Նարեկ Սարգսյան      

